
Түркістан облыстық Қоғамдық кеңесінің                                                  он екінші отырысының 
Хаттамасы
        Түркістан қ.						                                  10.04.2026 ж.
                                                                                                                                       сағат 11.00
Кеңес мәжілісіне төрағалық етуші – Қоғамдық кеңес төрағасы Б.Жылқышиев. 
Қоғамдық кеңестің отырысына қатысқандар:
1. Қайратұлы Бауыржан - Төлеби ауданы әкімінің орынбасары;
2. Раимбеков Асхат Сайлаубекұлы - Төлеби аудандық кәсіпкерлік және ауыл шаруашылығы бөлімінің басшысы
3. Ешжан Бектөре Қуандықұлы  - Төлеби аудандық жер қатынастары бөлімінің басшысы
4. Әбдіхалыков Әбдісаттар – Төлеби аудандық Қоғамдық кеңесінің төрағасы;
5. Сарыпбеков Нурдос Сейтанұлы - Төлеби аудандық Қоғамдық кеңесінің хатшысы;
6. Ақмұратов Мейрамбек Жәмәділұлы - Ордабасы ауданы әкімінің орынбасары;
7.  Алтынбеков Берік Манапұлы - Ордабасы ауданы ауылшаруашылығы және жер қатынастары бөлімінің басшысы;
8. Бекбосын Бақытжан Балтабайұлы - Ордабасы аудандық Қоғамдық кеңесінің төрағасы
9. Бекназаров Бекен Бақытұлы - Ордабасы аудандық Қоғамдық кеңесінің хатшысы;
10. Бердімұратов Нұрболат Байдебекұлы - Ордабасы ауданы әкімдігінің операторы
ІІ. Күн тәртібіне қатысты басқарма басшылары;
ІІІ.  БАҚ өкілдері (Тізім қоса тіркеледі).  
Отырыстың  КҮН ТӘРТІБІНЕ  6 мәселе енгізіліп отыр:
1.  Ордабасы және Төлеби аудандарындағы агроөнеркәсіп кешендерінің экономикалық өсімдерін қамтамасыз ету  бойынша атқарылған жұмыстары туралы  есеп. 
  2.  2025 жылғы облыстық бюджеттің атқарылуы жөніндегі Түркістан облыстық қаржы және мемлекеттік активтер басқармасының жылдық есебі.
3.  «Түркістан облысы әкімдігінің кейбір қаулыларының күші жойылды деп тану туралы» Түркістан облысы әкімдігінің қаулы жобасы.
4. «Түркістан облысының жергілікті маңызы бар Тарих және мәдениет ескерткіштерінің мемлекеттік тізімін бекіту туралы» Түркістан облысы әкімдігінің қаулы жобасы.
5. «Түркістан облысының табиғи ресурстар және табиғат пайдалануды реттеу басқармасы» мемлекеттік мекемесі туралы Ережені бекіту туралы» Түркістан облысы әкiмдiгiнiң 2022 жылғы 13 маусымдағы  № 127 қаулысына өзгеріс енгізу туралы» Түркістан облысы әкімдігінің қаулы жобасы.
           6. «Түркістан облысының 2026-2030 жылдарға арналған қоршаған орта сапасының нысаналы көрсеткіштерін бекіту туралы» Түркістан облыстық мәслихатының шешім жобасы.
[bookmark: _Hlk222133078]Күн тәртібі бойынша басқа ұсыныстар мен сұрақтар болмаса, Қоғамдық кеңес мүшелерінің дауыс беруін сұрады. 
Кім қарсы?  Жоқ
Кім қалыс?  Жоқ
Күн тәртібі бір ауыздан қабылданды. 
	
1. Күн тәртібіндегі бірінші мәселе: - Ордабасы және Төлеби аудандарындағы агроөнеркәсіп кешендерінің экономикалық өсімдерін қамтамасыз ету  бойынша атқарылған жұмыстары туралы  есеп. 
Сөз Ордабасы ауданы әкімінің орынбасары Ақмұратов Мейрамбек Жәмәділұлына   берілді. (Баяндама қосымша тіркеледі).
Сөз Төлеби ауданы әкімінің орынбасары Қайратұлы Бауыржанға  берілді. (Баяндама қосымша тіркеледі).
Қосымша баяндама жасау үшін сөз Қоғамдық кеңесінің ауыл шаруашылығы, құрылыс және коммуналдық салалары жөніндегі комиссия төрағасы Қадырбеков  Керімхан Жанысұлына берілді.   (Баяндама қосымша тіркеледі).
Баяндамалар  аяқталды, сұрақтар бар ма?
А.Ақмұрадов – Керімхан Жанысұлы баяндамасында айтып кеткен біздің ауданға қатысты біраз кемшіліктерге тоқтап кетейін. 2024-2025 жылдары жерлердің игерілмей қалған себебі – құрғақшылыққа байланысты болды. Осы көктемнен бастап шаруалармен көп жұмыс бастап отырмыз, олардың біліктілігін арттыру мақсатында аудандық ауылшаруашылығы бөлімімен және инвестор – кәсіпкермен бірлесіп қант қызылшасын енгізу барысында үлкен деңгейде конференция өткіздік. 
 Үлкен жолға мал шығып кету бойынша 2025 жылдан бастап ветеринария бөлімімен бірлесе барлық жекеменшік малдарға сырға тағу, мал өтетін арнайы жарықтары (отражение) бар жол жолақтарын сызу сияқты мәселелер бойынша шаруалармен жиын өтті. 
Келесі сұрақ бойынша - аудандық әкімдігіне кредит, субсидия берілмейді. Шаруалар субсидия алу үшін қай жерге бару керек, қандай құжат тапсыру керек  үнемі түсіндіру жұмысы жүргізіледі. Ауданда «Атамекен» корпорациясы бар бұл мәселе бойынша, бәрінің хабары бар. Кредит алу бойынша біздің ауданда кемшіліктер бар деп ойламаймын, себебі былтыр да, биыл да «Шұбарсу» елді мекенінің шаруаларының үйін аралап, жұмыс істеймін дегендердің құжаттарын сүйемелдеп (сопровождение) тиісті орындарға алып бардық.
З.Чалданов – 2025 жылы Ордабасы ауданында егіс алқаптары егілмей қалғаннан ауылшаруашылық дақылдары бір мың гектар жерге қысқарып кеткен. Себебі неде?
 А.Ақмұрадов – Бірінші себебі – былтырғы құрғақшылыққа байланысты, су тапшылығынан егістер егілмей қалды. Жою мәселесіне келсек, шаруалармен кездесіп, кемшіліктерді болдырмау мақсатында, жұмысты әрі қарай жандандыру бойынша жиындар өткізіліп, жұмыстар жүргізіліп отыр.
З.Қамбарова – Ордабасы ауданында жеміс-жидек өсіру деңгейі қандай және жеміс-жидек кептіру бойынша мекеме ашайын деп жоспарлап отыр екенсіздер, ол жемісті қайдан аласыздар?
А.Ақмұрадов – Ол мекеменің 250 гектар жері бар, биыл оның 60 гектары жеміс-жидек, 10 гектарға өрік егу жұмыстарын жүргізіп отыр. Жалпы алғанда біздің аудан шаруалары жеміс-жидекті жүргізе алмайды, көршілес аудан, ауылдардан тәжірибе алмасады. Ауа райымыз жеміс-жидек өсіруге ынғайлы, бұл зауыт ашылса, шаруалар егіп, баптауды тез үйреніп, жұмысты жандандырады. Ауданда көкөніс дақылдары бәрі егіледі. Қажымұқан елді мекенінде үлкен ғимараттың жөндеу жұмыстары бітті, су жіберу тәртібі жолға қойылды, қосымша мың гектарға жуық дақылдар егу жерлері қайта қосылып отыр.
Б.Рысбеков – Баяндамаңыздан анықтағанымыз – ауданда көптеген жұмыстар бар екен. Қара малды көбейтіп, өндіру жағы жылдан-жылға кеміп барады, бұны қалай түсіндіресіз? 
А.Ақмұрадов – Ауданда сүт өндіру бойынша «Бөрте-милка» зауытымыз бар, малды бордақылау жұмыстарын қолға алып отыр, 400 бас қара малға арналған құрылыстарын жүргізіп, іске қосуға дайын. 
К.Қадырбеков – Баяндамаңызда қант зауытының құрылысы басталды деп айттыңыз. Ол қалай шешіледі?
 А.Ақмұрадов – Осыдан 10 жыл бұрын Ордабасы ауданында қызылша егілген, тәжірибеміз бар. Ауданда майда шаруалар көп, сол себепті 12 мың гектар жерге қызылша егу жоспарланды. Тараз қаласындағы қант зауыты 2 -2,5 тонна қант өңдейтін болса, біздің зауыт 4 тоннаға дейін қант өңдейтін болады. Зауыт жеке кәсіпкер арқасында салынады. Жалпы зауыт 50 гектар жерді алады, оның  22 гектарға ғимараты соғылады, 30 гектар жерге өңдеу жұмыстары жүреді. Егу, суғару, жинау, өңдеу техникасын кәсіпкер өзі алып келеді, шаруаларға үйретеді. Бір гектардан 60-70 тоннаға дейін алу жоспарда бар. Өнімін 2028 жылда аламыз деп жоспарлап отырмыз. Кәсіпкердің айтуынша  өнімді 2 айда жинап, жыл бойы өңдеу жұмыстары жүреді. 
Б.Қайратұлы – Төлеби ауданына қатысты айтқан кемшіліктерге тоқталып кетейін. 2024-2025 жылдары егістік жердің төмендеуі – құрғақшылыққа байланысты болды. Екінші себеп – біз ол 2 мың гектар жерді параға қалдырған болатынбыз. 
	Екінші сұрақ бойынша: өнімді аз алған себебіміз – құрғақшылық.        2025 жылы 33,4 тонна дақылдар жинайтын болсақ. 2024 жылы  49,5 тонна ғана дақыл жинадық. Яғни, 2025 жылы дақылдар 16,1 тоннаға төмен жинадық. 
Кредит алу мәселесіне келсек, Төлеби ауданы 2023 жылы 193 жобаға бір-бір кредит ашылмаған болатын. 2024 жылы 6 жобаға 59 млн. теңгеге қаржыланған, 2025 жылы 26 жоба 253 млн. теңгеге қаржыланды. 2024 жылы кредит төмен алу себептерінің бірі – республикада қаржының тапшылығына байланысты болды. Керімхан Жанысұлы айтқан кемшіліктердің шешу жолдарын назарға алып, алдағы уақытта жұмыс жасаймыз. 
Ленгір қаласында, 1 Мамыр, Алатау елді мекенінде су тапшылық мәселесі бар. Бірақ биылғы жылы ол мәселенің бәрін шешеміз деп отырмыз. Нақты жоспары, құжаттары жасалған.
Ә.Әлішев – 2025 жылы Ордабасы ауданында 15 млрд. теңге инвестиция тартылды, ал Төлеби ауданында – бар болғаны 8 млрд. теңге тартылған. Ал биылғы жоспарды айтатын болсақ Ордабасы ауданында 20 млрд. теңге жоспарлап отыр, ал Сіздер бар болғаны 11 млрд. теңге жоспарлағансыздар. Инвестиция неге аз тартылып отыр? 	 
Б.Қайратұлы – Инвестиция тарту мәселесі Ордабасы ауданынан айырмашылығымыз бар. Төлеби ауданы түкпірде (тупиковый) орналасқан аудан, ал Ордабасы үлкен халықаралық трассаның бойында, жазық жерде орналасқан. Орналасқан жерде инвестиция тартуға әсерін тигізеді. Біздің негізгі инвестиция тарту мақсатымыз – ол демалыс аймақтары. Ордабасы ауданы инвестиция тартуға қолайлы аудан.
Е.Байзақов – Ленгір қаласына су тарту мәселесі бойынша кәріздер тазалану керек, миллиардтаған қаржы жұмсалып жатыр, бірақ жұмыс жасалмайды. Халық өзеннен су ішіп отыр. Және Төлеби ауданының жеріне басқа ауданның малдары неге жайылады? 	 
Б.Қайратұлы – Суға байланысты сұрағыңызға: бізде екі қосымыз бар, енді біреуі жақында іске қосылады деп жоспарлап отырмыз. Екі қосыдан шыққан су өзенге төгіледі, мамыр айында үшінші қосы қосылған жағдайда бұл мәселе шешіледі. 
	Төлеби ауданында жалпы 70 мың гектар жайылым бар. Басқа ауданнан малдарыңды жаймаңдар деп айтуға қаншалықты заңдылығы бар екенін білмеймін. Қанша мал кіргізіп отыр заңдылығын қарап өтеміз.
Б.Жақыпов – Төлеби ауданында демалыс аймақтарына заңсыз жер берілген. Соның қаншасы қайтарылды?
Б.Қайратұлы – Төлеби ауданында 1254 демалыс аймағы бар, арнайы комиссия құрып заңсыз  85 нысанды анықтадық.  Қазіргі таңда ол бойынша жұмыс мәресіне жеткен жоқ, иегерлері шығып жатыр. Толық мәресіне жеткен кезде бір хабарын беремін. 
Қ.Керімбеков – Ауылшаруашылық кооперативтерді аралаған кезімізде анықталғаны, мал жайылымына берілген жерлерді үкіметке алып қою бойынша бірнеше аул мекендерде сот жүруде, осы мәселе қалай шешіледі?
Б.Қайратұлы – Жайылым жерлерді қайтару бойынша арнайы комиссия құрылмаған. Заңды ма, заңсыз пайдаланып отырма жайылым жерлерді – қарастырамыз.
 Қ.Керімбеков – Бұл мәселеге күрделі түрде қарамасаңыздар әлеуметтік шиеленіске айналып кетуі мүмкін.
Б.Қайратұлы – Анықтаймыз, қабылданды.
Б.Жылқышиев – басқа сұрақтар болмаса, Ордабасы және Төлеби аудандарындағы агроөнеркәсіп кешендерінің экономикалық өсімдерін қамтамасыз ету  бойынша атқарылған жұмыстары туралы әкімдіктердің  есептері  назарға алынсын. 
  Кімде-кім осы ұсыныс қабылдансын десе, Қоғамдық кеңес мүшелерінің дауыс беруін сұрады.                               
  Кім қарсы? Жоқ
  Кім қалыс қалды? Жоқ
  Қабылданды.
        Түркістан облыстық Қоғамдық кеңесі ШЕШІМ ЕТТІ:
Ордабасы және Төлеби аудандарындағы агроөнеркәсіп кешендерінің экономикалық өсімдерін қамтамасыз ету  бойынша атқарылған жұмыстары туралы  әкімдіктердің  есебі  назарға алынды. 
  2. Күн тәртібіндегі екінші мәселе: -  2025 жылғы облыстық бюджеттің атқарылуы жөніндегі Түркістан облыстық қаржы және мемлекеттік активтер басқармасының жылдық есебі. 
Сөз облыстық қаржы және мемлекеттік активтер басқармасының басшысы Ажиметова Гүлфари Нұржанқызына берілді. (Баяндама қосымша тіркеледі).
Баяндама  аяқталды, сұрақтар бар ма?
Б.Жақыпов – Бюджетке тапсырыс берген кезде мамандарыңызды әр бағдарламаларға бөліп бересіздер, алайда аяғында нәтижеге жетпейді, бағдарламалар орындалмай қалады. Осы бойынша қандай шаралар көресіздер?
 Г.Ажиметова – Игерілмеген қаржы – камераларды сатып алуға бөлінген қаржы болып отыр. Басқарма басшыларына ескертіледі, назарға алынады.                 2026 жылы қалған қаржы есепке алынады.  
Б.Жылқышиев - сұрақтар болмаса, 2025 жылғы облыстық бюджеттің атқарылуы жөніндегі Түркістан облыстық қаржы және мемлекеттік активтер басқармасының жылдық есебі назарға алынсын.
  Кімде-кім осы ұсыныс қабылдансын десе, Қоғамдық кеңес мүшелерінің дауыс беруін сұрады.                               
  Кім қарсы? Жоқ
  Кім қалыс қалды? Жоқ
  Қабылданды.
          Түркістан облыстық Қоғамдық кеңесі ШЕШІМ ЕТТІ:
2025 жылғы облыстық бюджеттің атқарылуы жөніндегі Түркістан облыстық қаржы және мемлекеттік активтер басқармасының жылдық есебі назарға алынды.
3. Күн тәртібіндегі үшінші мәселе: - «Түркістан облысы әкімдігінің кейбір қаулыларының күші жойылды деп тану туралы» Түркістан облысы әкімдігінің қаулы жобасы. 
Сөз облыстық мәдениет басқармасының тарихи-мәдени құндылықтарды қорғау бөлім басшысының м.а.  Сұлтанбек Нұрдәулет Келдібекұлына берілді.  (Баяндама қосымша тіркеледі).
Баяндама  аяқталды, сұрақтар бар ма?
Б.Жылқышиев - сұрақтар болмаса, «Түркістан облысы әкімдігінің кейбір қаулыларының күші жойылды деп тану туралы» Түркістан облысы әкімдігінің қаулы жобасына келісім берілсін. 
  	 Кімде-кім осы ұсыныс қабылдансын десе, Қоғамдық кеңес мүшелерінің дауыс беруін сұрады.                               
  Кім қарсы? Жоқ
  Кім қалыс қалды? Жоқ
  Қабылданды.
          Түркістан облыстық Қоғамдық кеңесі ШЕШІМ ЕТТІ:
 «Түркістан облысы әкімдігінің кейбір қаулыларының күші жойылды деп тану туралы» Түркістан облысы әкімдігінің қаулы жобасына келісім берілді. 
4. Күн тәртібіндегі төртінші мәселе: - «Түркістан облысының жергілікті маңызы бар Тарих және мәдениет ескерткіштерінің мемлекеттік тізімін бекіту туралы» Түркістан облысы әкімдігінің қаулы жобасы.
Сөз облыстық мәдениет басқармасының тарихи-мәдени құндылықтарды қорғау бөлім басшысының м.а.  Сұлтанбек Нұрдәулет Келдібекұлына берілді.  (Баяндама қосымша тіркеледі).
Баяндама аяқталды, сұрақтар бар ма?
Б.Жылқышиев - сұрақтар болмаса, «Түркістан облысының жергілікті маңызы бар Тарих және мәдениет ескерткіштерінің мемлекеттік тізімін бекіту туралы» Түркістан облысы әкімдігінің қаулы жобасына келісім берілсін.
 	  Кімде-кім осы ұсыныс қабылдансын десе, Қоғамдық кеңес мүшелерінің дауыс беруін сұрады. 
  Кім қарсы? Жоқ
  Кім қалыс қалды? Жоқ
  Қабылданды.
     Түркістан облыстық Қоғамдық кеңесі ШЕШІМ ЕТТІ:
«Түркістан облысының жергілікті маңызы бар Тарих және мәдениет ескерткіштерінің мемлекеттік тізімін бекіту туралы» Түркістан облысы әкімдігінің қаулы жобасына келісім берілді. 
5. Күн тәртібіндегі бесінші мәселе: -  «Түркістан облысының табиғи ресурстар және табиғат пайдалануды реттеу басқармасы» мемлекеттік мекемесі туралы Ережені бекіту туралы» Түркістан облысы әкiмдiгiнiң 2022 жылғы 13 маусымдағы  № 127 қаулысына өзгеріс енгізу туралы» Түркістан облысы әкімдігінің қаулы жобасы.
Сөз облыстық табиғи ресурстар және табиғат пайдалануды реттеу басқармасының табиғат қорғау бағдарламалары мен жобаларын іске асыру бөлімінің басшысы Серік Ерлан Нұрланұлына берілді. (Баяндама қосымша тіркеледі).
Баяндама аяқталды, сұрақтар бар ма?
Б.Жылқышиев - сұрақтар болмаса, «Түркістан облысының табиғи ресурстар және табиғат пайдалануды реттеу басқармасы» мемлекеттік мекемесі туралы Ережені бекіту туралы» Түркістан облысы әкiмдiгiнiң 2022 жылғы 13 маусымдағы  № 127 қаулысына өзгеріс енгізу туралы» Түркістан облысы әкімдігінің қаулы жобасына келісім берілсін.
            Кімде-кім осы ұсыныс қабылдансын десе, Қоғамдық кеңес мүшелерінің дауыс беруін сұрады. 
  Кім қарсы? Жоқ
  Кім қалыс қалды? Жоқ
  Қабылданды.
     Түркістан облыстық Қоғамдық кеңесі ШЕШІМ ЕТТІ:
«Түркістан облысының табиғи ресурстар және табиғат пайдалануды реттеу басқармасы» мемлекеттік мекемесі туралы Ережені бекіту туралы» Түркістан облысы әкiмдiгiнiң 2022 жылғы 13 маусымдағы  № 127 қаулысына өзгеріс енгізу туралы» Түркістан облысы әкімдігінің қаулы жобасына келісім берілді.
6. Күн тәртібіндегі алтыншы мәселе: - «Түркістан облысының 2026-2030 жылдарға арналған қоршаған орта сапасының нысаналы көрсеткіштерін бекіту туралы» Түркістан облыстық мәслихатының шешім жобасы.
Сөз облыстық табиғи ресурстар және табиғат пайдалануды реттеу басқармасының табиғат қорғау бағдарламалары мен жобаларын іске асыру бөлімінің басшысы Серік Ерлан Нұрланұлына берілді. (Баяндама қосымша тіркеледі).
Баяндама аяқталды, сұрақтар бар ма?
Б.Жылқышиев - сұрақтар болмаса, «Түркістан облысының 2026-2030 жылдарға арналған қоршаған орта сапасының нысаналы көрсеткіштерін бекіту туралы» Түркістан облыстық мәслихатының шешім жобасына келісім берілсін.
  Кімде-кім осы ұсыныс қабылдансын десе, Қоғамдық кеңес мүшелерінің дауыс беруін сұрады. 
  Кім қарсы? Жоқ
  Кім қалыс қалды? Жоқ
  Қабылданды.
     Түркістан облыстық Қоғамдық кеңесі ШЕШІМ ЕТТІ:
«Түркістан облысының 2026-2030 жылдарға арналған қоршаған орта сапасының нысаналы көрсеткіштерін бекіту туралы» Түркістан облыстық мәслихатының шешім жобасына келісім берілді.


         Облыстық Қоғамдық
         кеңес төрағасы                                                               Б.Жылқышиев  
	
         Облыстық Қоғамдық
         кеңестің хатшысы                                                               Ұ.Әзімова
